
Мы у БХК стараемся прытрымлiвацца «work-life balance», але у нашых 
умовах гэта нерэалiстычна. Часта мы мiмаволi «нясем» працу дадому, 
i уся сям'я аказваецца у курсе сiтуацыi з правамi чалавека у Беларусi.

Паколькi усе i так ужо уцягнутыя у кантэкст, мы папрасiлi нашых дзяцей 
намаляваць свае асацыяцыi са словамi «свабода» i «забарона», i у  
2025 г. зрабiлi вокладкi трэндау на аснове гэтых малюнкау.

На гэтай вокладцы - малюнак N, 12 гадоу.

4 У В ОД З I Н Ы

УВОДЗIНЫ
Сітуацыя з правамі чалавека ў Беларусі застаецца прадметам маніторынгу 
і аналізу з боку беларускіх і міжнародных НДА і міжнародных арганізацый.  
З 2012 г. дзейнічае мандат Спецыяльнага дакладчыка па сытуацыі з правамі 
чалавека ў Беларусі. Таксама агляды падаюцца ў рамках альтэрнатыўных дакладаў 
грамадзянскай супольнасці ў дамоўныя органы, якія кантралююць выкананне 
асноўных канвенцый ААН у галіне правоў чалавека, а таксама ў дакладах саміх 
гэтых органаў. У сувязі з неабгрунтаваным ужываннем сілы, катаваннямі ў 
дачыненні да мірных пратэстоўцаў супраць сфальсіфікаваных выбараў у 2020 
г. і распачатымі за імі рэпрэсіямі, у сакавіку 2021 г. быў заснаваны спецыяльны 
Мандат па сітуацыі ў Беларусі пад эгідай Вярхоўнага камісара ААН, які ў 2024 г.  
быў заменены групай незалежных экспертаў, што азначае большую самастойнасць 
і незалежнасць гэтага механізму. 

З 2019 г. БХК разлічвае Нацыянальны індэкс па правах чалавека, у межах якога 
больш за 40 беларускіх экспертаў:к ацэньваюць змены асобна па кожным 
пункце каталога правоў чалавека. Беларускія НДА рэгулярна робяць профільныя 
маніторынгі сітуацыі з правамі чалавека, зыходзячы са сваёй спецыялізацыі.1 

Спачатку падзеі 2020 года, пазней вайна ва Украіне і суўдзел Беларусі ў расійскай 
агрэсіі істотна змянілі становішча ў краіне, у тым ліку палітыку і практыку ў сферы 
правоў чалавека. Сітуацыя ўвесь час пагаршаецца: штодня становіцца вядома аб 
зменах заканадаўства, ініцыятывах уладаў,2 канкрэтных парушэннях і г.д. У гэтым 
патоку інфармацыі складана ўтрымаць фокус увагі, размываецца мяжа паміж 
галоўным і негалоўным.

Каб не прапусціць найбольш значныя падзеі, лепш разумець сітуацыю ў Беларусі, 
і куды рухаецца дзяржава ў кантэксце вяршэнства права і правоў чалавека, мы 
адсочваем найбольш значныя і якасныя змены асноўных трэндаў дзяржаўнай 
палітыкі ў сферы правоў чалавека.

Для гэтага з ліпеня 2023 года Беларускі Хельсінкскі Камітэт выпускае  
перыядычны агляд. Яго мэта - прадстаўляць нашыя экспертныя ацэнкі найбольш 
значных і якасных змен у тэндэнцыях беларускай дзяржаўнай палітыкі ў галіне 
правоў чалавека і рэакцыях на яе міжнароднай супольнасці за справаздачны 
перыяд па трох напрамках: 

Гл., у прыватнасці, Аналітычныя агляды сітуацыі з правамі чалавека, якія рыхтуе ПЦ «Вясна»: https://spring96.
org/ru/publications; Агляды сітуацыі са свабодай асацыяцый і арганізацыямі грамадзянскай супольнасці 
Рэспублікі Беларусь, якія робіць Lawtrend: https://www.lawtrend.org/freedom-of-association/ezhegodnyj-monitoring;  
маніторынгі і Электронныя бюлетэні СМІ ў Беларусі, якія робіць БАЖ: https://baj.media/ru/aglyady_category/
monitoringi-bazh/  і інш
Мы маем на ўвазе, што цяперашнія ўлады ў Беларусі з'яўляюцца ўладамі дэ-факта.

1

2

https://www.ohchr.org/ru/special-procedures/sr-belarus
https://www.ohchr.org/ru/countries/belarus
https://www.ohchr.org/ru/hr-bodies/hrc/ohchr-belarus/index
https://undocs.org/Home/Mobile?FinalSymbol=A%2FHRC%2F55%2FL.24&Language=E&DeviceType=Desktop&LangRequested=False
https://index.belhelcom.org/
https://spring96.org/ru/publications
https://spring96.org/ru/publications
https://www.lawtrend.org/freedom-of-association/ezhegodnyj-monitoring
https://baj.media/ru/aglyady_category/monitoringi-bazh/
https://baj.media/ru/aglyady_category/monitoringi-bazh/

 � агульныя меры: сістэмныя рэчы - заканадаўства, стратэгіі, палітыкі, якія ў 
цэлым вызначаюць умовы і перадумовы рэалізацыі правоў чалавека ў 
краіне; 

 � правапрымяняльная практыка: тэндэнцыі парушэнняў грамадзянскіх і 
палітычных, сацыяльных, эканамічных і культурных правоў;

 � ключавыя рашэнні і рэакцыі міжнародных структур, звязаныя з сітуацыяй з 
правамі чалавека ў Беларусі.

Нашая аналітыка дапамагае лепш зразумець трэнды ў галіне правоў чалавека 
ў Беларусі (для міжнародных партнёраў - у прынцыпе лепш арыентавацца 
ў беларускім парадку дня), дае магчымасць адсочваць сістэмныя і якасныя 
змены сітуацыі, пашыраць правачалавечны фокус аналітыкі ў сумежных галінах 
(палітычнай, эканамічнай, сацыяльнай і інш.), будзе карысная для выпрацоўкі 
стратэгій і пазіцый.

Аналітыка за 2023 г. прадстаўленая ў 2-х аглядах (за кожныя паўгода). Выпускі за 
2023 г., а таксама зводную аналітыку за год у выглядзе інтэрактыўнай прэзентацыі 
можна знайсці тут. 

У 2024 г. агляд выйдзе тройчы (па выніках кожных чатырох месяцаў). Усе выпускі 
і выніковую аналітыку за год можна знайсці тут.

Вы можаце падпісацца на наш агляд тут

ПАДПІШЫЦЕСЯ НА НАСТУПНЫ

ВЫПУСК ТРЭНДАУ НА

TRENDS.BELHELCOM.ORG



https://www.google.com/url?q=https://trends.belhelcom.org/&amp;sa=D&amp;source=editors&amp;ust=1715453688386237&amp;usg=AOvVaw15gltDZ4Kvfdsxmst8djaJ
https://trends.belhelcom.org/storage/reviews/May2024/xs2d8Sw2LvIRaj7uWKjL.pdf
https://belhelcom.us3.list-manage.com/subscribe?u=2bc6341c52b3052b309d472c2&id=876131261f
http://trends.belhelcom.org

РЭЗЮМЕ 
 � Чарговыя (сёмыя) выбары прэзідэнта ў Беларусі, якія адбыліся ў студзені 

2025 г. не прынеслі памяншенне накала ў рэпрэсіўнай палітыцы. Наадварот, 
сітуацыя з правамі чалавека застаецца стабільна цяжкай з рэгулярнымі 
якаснымі пагоршаннямі. 

 � Дзяржава знаходзіцца ў актыўнай фазе двунакіраванага працэсу: 
планавай комплекснай рэвізіі заканадаўства з пазітыўнымі зменамі з 
аднаго боку, і адначасовага працэса легалізацыі рэпрэсій – з іншага. Цягам  
2025-2026 гг. можна чакаць пашырэння фармалізацыі падставаў да 
пераследу як мінімум у сферы адміністратыўнай адказнасці, працоўных 
дачыненныў, аховы здароўя, культуры. Фармалізацыя адбываецца як праз 
увядзенне  абсалютна новых норм, так і праз замацаванне ў заканадаўстве 
фактычнай рэпрэсіўнай практыкі. 

 � Дзяржава працягвае адаптавацца да новай рэальнасці (якая паўстала 
для яе пасля 2020 г.), свядома перакройваючы прававую сістэму дзеля 
працягу рэпрэсій, у тым ліку перакладаючы праграмныя дакументы, якія 
вызначаюць асновы дзяржаўнай палітыкі. Следам за абнаўленнем Канцэпцыі 
нацыянальнай бяспекі і Канцэпцыі прававой палітыкі ў 2023 г., Ваеннай 
дактрыны ў 2024 г., у красавіку 2025 г. А. Лукашэнка выдаў дырэктыву № 12 
«Аб рэалізацыи асноваў ідэалогіі беларускай дзяржавы». Гэта першы адзіны 
комплексны нарматыўны дакумент у сферы ідэалогіі. Ён устанаўлівае 
адзіныя стандарты для арганізацыі і правядзення ідэалагічнай работы па 
ўсёй краіне. У бліжэйшы год можна прагназаваць павышэнне рэпрэсіўнага 
ціску на працоўных месцах (асаблівы ўпор на прыватны сектар эканомікі) 
і ў адукацыі. 

 � Заканадаўча ствараюцца ўмовы для ўзмацнення рэпрэсіўнага ціску і 
па ўсёй  кіраўнічай вертыкалі. Дырэктыва прэзідэнта № 12 змяшчае 
палажэнні пра асабістую адказнасць кіраўнікоў за якасць «ідэалагічнай 
працы»; яшчэ адна дырэктыва, прынятая ў першым трыместры 2025 г. - № 
11 «Аб удасканаленні функцыянавання сістэмы органаў улады і кіравання, 
узмацненні выканаўчай дысцыпліны» – абвяшчае выканаўчую дысцыпліну 
прыярытэтнай дзяржаўнай задачай. Сыходзячы з наратываў, мэтаў прыняцца 
і значнасці абедзвюх дырэктыў для сістэмы, можна прагназаваць актыўны 
перыяд кантроля іх выканання. Ствараемы ціск унутры вертыкалі будзе 
адбівацца на агульным рэпрэсіўным фоне для людзей.

 � Эвалюцыянуе трэнд выкарыстання стасуса сацыяльна-небяспечнага 
становішча (СНС) сям’і для палітычных рэпрэсій. Са студзеня 2025 г. 
пачаў дзейнічаць новы нарматыўны акт: па-першае, у два разы (з 6 да 12) 

павялічылася колькасць адміністратыўных складаў, за прыцягненне па якіх 
бацькоў сям’ю могуць паставіць у СНС; па-другое, сярод новых складаў – 4, 
якія выкарыстоўваюцца ўладай для палітычнага пераследу.

 � Сярод ключавых зменаў у сферы эканамічных, сацыяльных і культурных 
правоў: па-першае, для людзей, якія не працуюць (г.зв. «дармаедаў»), 
уведзеныя чарговыя навацыі, што парушаюць іх правы, у тым ліку права на 
працу і сацыяльнае забеспячэнне – адвольна павышаны неабходны парог 
стажу, які дазваляе прэтэндаваць на дапамогу (цяпер ён складае 5 год). 
Па-другое, уводзяцца новыя нормы, якія неабгрунтавана абмяжоўваюць у 
правах тых  самазанятых, хто працуе ў сферы адукацыі. 

 � Са студзеня 2025 г. уступілі ў сілу змены, якія можна акрэсліць як адну 
са спробаў уладаў выправіць вынікі «пашпартнага указа»: скасаваная 
неабходнасць   звяртацца ў органы ЗАГС Беларусі для атрымання 
падцверджання пра адсутнасць шлюбу для людзей, якія жадаюць заключыць 
шлюб за мяжой. Цяпер для грамадзян Беларусі, якія жадаюць заключыць 
шлюб за мяжой, такім дакументам будзе з’яўляцца ўласная заява пра 
адсутнасць перашкод да заключэння шлюбу, завераная натарыюсам.

 � Асноўны і самы важны трэнд правапрымяняльнай практыкі, якая парушае 
правы чалавека, за першы трыместр 2025 г. – абмежаванне інструментаў 
для адсочвання тэндэнцый у правапрымяняльнай практыцы: спынены 
публічны доступ да электроннага раскладу судовых паседжанняў. Разам са 
спыненым у 2024 г. доступам да базы ананімізаваных судовых паседжанняў, 
такая мера пазбаўляе грамадскасць, і ў прыватнасці праваабаронцаў, 
практычна ўсіх афіцыйных крыніц інфармацыі для адсочвання тэндэнцый 
у правапрымяняльнай практыцы агулам, і для маніторынгу палітычна 
матываванага пераследу  ў прыватнасці.

I. АГУЛЬНЫЯ МЕРЫ: ЗАКАНАДАУСТВА, 
СТРАТЭГII, ПАЛIТЫКI, ЯКIЯ У ЦЭЛЫМ 
ВЫЗНАЧАЮЦЬ УМОВЫ I ПЕРАДУМОВЫ 
ДЛЯ РЭАЛIЗАЦЫI ПРАВОУ ЧАЛАВЕКА У 
КРАIНЕ 

ГАЛОЎНАЕ: 

 � якасныя абнаўленні ў фармалізацыі ідэалогіі: прыняты першы 
адзіны комплексны нарматыўны дакумент, які ўстанаўлівае 
адзіныя стандарты для арганізацыі і правядзення ідэалагічнай 
работы па ўсёй краіне;

 � заканадаўча ствараюцца ўмовы для ўзмацнення рэпрэсіўнага 
ціску па ўсёй кіраўніцкай вертыкалі;

 � фармалізаваныя «палітычныя» падставы для пастаноўкі сям’і ў 
сацыяльна-небяспечнае становішча (СНС).

КОМПЛЕКСНАЯ РЭВIЗIЯ ЗАКАНАДАУСТВА: 
ПАЗIТЫУНЫЯ ЗМЕНЫ З ЗАХАВАННЕМ РЭПРЭСIУНАГА 
MODUS OPERANDI 

Асноўны трэнд у дзяржаўнай палітыцы, якая ўплывае на правы чалавека, што 
разгарнуўся ў мінулымі годзе і сістэмна будзе даваць новыя віткі якасных зменаў 
у 2025 г. – двунакіраваны паралельны працэс у заканадаўчай палітыцы.

З аднаго боку, ідзе нармальнае жыццё дзяржавы і ў заканадаўчай палітыцы 
адбываецца вялікі планамерны працэс рэвізіі заканадаўства, якая была 
аб’ектыўна неабходная і якая дапускае шэраг пазітыўных зменаў. Рэвізія базуецца, 
у тым ліку, на апошніх зменах у Канстытуцыі, яе абгрунтаванне закладзенае і 
ў новай Канцэпцыі прававой палітыкі, прынятай у 2023 г. У выпуску за апошні  
трыместр 2024 г. мы разглядалі комплекс зменаў у заканадаўстве аб  
крымінальнай адказнасці. У плане падрыхтоўкі праектаў заканадаўчых актаў 
на 2025 г. знаходзіцца такі ж перагляд норм па пытаннях адміністратыўнай 

˘
˘

˘ ˘

˘
˘ ˘

адказнасці (унясенне ў Палату прадстаўнікоў – чэрвень), Кодэкса аб ахове 
здароўя (верасень), Працоўнага кодэкса (красавік 2026 г.). Плануецца таксама 
змена Кодэкса аб культуры і шэраг іншых заканадаўчых актаў.

Пры гэтым, усе тыя змены і сам працэс рэвізіі не могуць ісці ў адрыве ад рэпрэсіўнага 
modus operandi дзяржавы на дадзеным этапе. Гэта значыць любыя палітычныя 
змены ў адных аспектах, якія ўводзяцца, сыходзячы з наспелай неабходнасці, і якія 
сапраўды карысныя для грамадства, абавязкова суправаджаюцца рэпрэсіўнымі 
нормамі ў іншых аспектах – нормамі, якія ствараюць фармальныя ўмовы для 
пераследу нязгодных і паражэння іх у правах. 

У выпадку са зменамі норм пра крымінальную адказнасць, сярод якіх 
быў цэлы шэраг пазітыўных зменаў, паралельна наўпрост замацаванае не  
распаўсюджванне некаторых злагоджаных норм на асоб, «якія здзейснілі 
злачынства экстрэмісцкай накіраванасці». Тое ж самае можна чакаць і у сферы  
адміністратыўнай адказнасці. Напрыклад, генпракурор А. Швед у сакавіку  
2025 г. ужо анансаваў фіналізацыю працы над законапраектам аб  
адміністратыўнай адказнасці за прапаганду, у тым ліку ў сетцы Інтэрнэт, 
гамасэксуальных стасункаў або змены пола, педафіліі і чайлдфры ідэалогіі. 
Такім чынам, планамерна выбудоўваецца тэндэнцыя, якая развівае  
запазычаную ў Расіі практыку фармальнага замацавання падставаў для 
дыскрымінацыі і прамога пераследу ЛГБТК+ супольнасці: у 2023 г. улады 
пачалі казаць пра гэта, у 2024 г. прынялі некаторыя нормы ў галіновым 
заканадаўстве (у сферы культуры і абароны дзяцей), у 2025 г. – плануюць увесці  
адміністратыўную адказнасць.

Рэпрэсіўныя нормы ўперамешку з рэальна неабходнымі зменамі можна чакаць 
і ў Працоўным кодэксе, і ў Кодэксе аб культуры. Адносна апошняга, напрыклад, 
чыноўнікі анансуюць урэгуляванне «праблемных пытанняў, якія звязаныя з 
дзейнасцю прыватных музеяў, нядобрасумленных арганізатараў культурна-
відовішчных мерапрыемстваў, меры дзяржаўнага кантролю за вытворчасцю і 
пракатам фільмаў». Гэта сведчыць пра імкненне да фармавання нарматыўнай 
базы, накіраванай на ўсё больш жорсткае рэгуляванне сферы культуры з 
мэтай недапушчэння праяваў культурнай дзейнасці, якая выходзіць за рамкі 
«дзяржаўнай ідэалогіі».

Таксама можна прагназаваць змены, накіраваныя на вырашэнне праблем з 
кадрамі і адтокам людзей з краіны: плануюцца змены ў Закон «Аб ліцэнзаванні». 
У абгрунтаванні зменаў знаходзяцца такія прычыны, як неабходнасць пашырыць 
пералік даліцэнзійных патрабаванняў, якія прад’яўляюцца да суіскальніка ліцэнзіі 
на працаўладкаванне за межамі Рэспублікі Беларусь; а таксама неабходнасць 
стварэння ўмоваў для аптымальнага размеркавання кадраў у сферы аховы 
здароўя з улікам прыярытэтаў дзяржаўнай палітыкі і ўдакладнення патрабаванняў 
да медычных працаўнікоў арганізацый аховы здароўя.

https://news.zerkalo.io/life/94540.html?c
https://pravo.by/novosti/obshchestvenno-politicheskie-i-v-oblasti-prava/2025/mart/87754/
https://center.gov.by/upload/pdf/plan_podgotovki_zd_aktov_na_2025_obosnovanie.pdf

Такая падвойнасць можа ствараць ўражанне нейкага пацяплення або  
нармальнасці, таму што ў пэўнай ступені адбываюцца рэальныя пазітыўныя змены. 
Разам з тым, гэта ніяк не ўплывае на паніжэнне градуса рэпрэсіўнай палітыкі, 
наадварот, прыдае ўстойлівасць існаму стану рэчаў і замацоўвае падставы для 
рэпрэсій у будучыні.

ФАРМАЛIЗАЦЫЯ ДЗЯРЖАУНАЙ IДЭАЛОГII 

У красавіку 2025 г. А. Лукашэнка выдаў дырэктыву № 12 «Аб рэалізацыі асноваў 
ідэалогіі беларускай дзяржавы». Гэта яшчэ адзін крок па пераглядзе сістэмных 
асноваў дзяржаўнай палітыкі пасля 2020 г. (следам за новымі Канцэпцыяй 
нацыянальнай бяспекі і Канцэпцыяй прававой палітыкі ў 2023 г., Ваеннай 
дактрынай ў 2024 г.). Гэта першы адзіны комплексны нарматыўны дакумент у 
сферы ідэалогіі, які адмяніў дзесяць розных указаў прэзідэнта ў гэтай сферы, 
апошні з якіх датаваны 2011 г.

Улады адзначаюць, што прынятыя раней у гэтай сферы дакументы ўжо, па-першае, 
састарэлі, па-другое, разрозненыя, і «у чыноўнікаў не было адзінага арыентыра для 
дзеянняў». Яны называюць дырэктыву адным з «найважнейшых і даўгачаканых 
дакументаў сучаснасці», «букваром грамадзяніна краіны» і падкрэсліваюць, што 
яна прынятая дзеля развіцця Канцэпцыі нацыянальнай бяспекі.

Дырэктыва фактычна складаецца з дзвюх частак: у ёй падрабязна прапісаныя 
меры па павышэнні эфектыўнасці арганізацыі «ідэалагічнай працы», а таксама 
яна змяшчае асобны праграмны дакумент «Асновы ідэалогіі беларускай 
дзяржавы» – уласна сутнасць «дзяржаўнай ідэалогіі». Нам. главы Адміністрацыі 
прэзідэнта В. Пярцоў падкрэслівае, што гэты дакумент «расстаўляе акцэнты 
ў разуменні беларускіх сэнсаў і наратываў» і пакліканы ўстанавіць адзіныя 
стандарты для арганізацыі і правядзення «ідэалагічнай працы» па ўсёй краіне. 
Пры гэтым цікава, што ў якасці асобнай мэты дакумента асабліва падкрэсліваецца 
неабходнасць даводзіць дзяржаўную павестку да грамадзян, занятых у прыватным 
сектары эканомікі. У цэлым, удасканаленню «ідэалагічнай працы» ў працоўных 
калектывах (традыцыйны і асноўны інструменты ціску) прысвечаная асобная 
частка. У якасці адной з форм «ідэалагічнай працы» наўпрост абазначаная  
контрпрапагандысцкая праца, а ў якасці аднаго з кірункаў – узаемадзеянне з 
рэлігійнымі арганізацыямі.

З аднаго боку, можна адназначна сказаць, што гэта фармалізацыя практыкі, якая і 
так ўжо ў многім працуе. З іншага – фармалізацыя любой супрацьпраўнай практыкі 
заўсёды павышае яе аб’ёмы і надае ёй дадатковую ўстойлівасць. Акрамя гэтага 
відавочна, што ідэалагічныя наратывы і інтэнсіўнасць іх прасоўвання перыяду 

˘

пачатку 2000-х (калі былі распрацаваныя ўсе старыя дакументы, якія дзейнічаюць 
у гэтай сферы), значна ўзмацніліся ў перыяд пасля 2020 г. і тым больш пасля 2022 
г. Відавочна, што ў бліжэйшы год можна прагназаваць павышэнне рэпрэсійнага 
ціску на працоўных месцах, пры чым не толькі ў дзярж. сектары (улічваючы 
асаблівы упор на прыватны сектар эканомікі) і ў адукацыі.

З’яўленне гэтага дакумента таксама кажа і пра тое, што ўладам не так ўжо лёгка 
ўтрымліваць ідэалагічны фронт, яна шукае новыя інструменты.  З іншага боку, 
яна не  мае асаблівага набору сродкаў, акрамя як «закручванне гаек», таму і 
здяйсняе такое закручванне ў старых сферах (узмацнім «ідэалагічную працу»).  
З іншага боку, адбываецца пашырэнне фармалізацыі кантроля ў тых сферах, якія 
раней як мінімум заканадаўча «не закраналіся дзярж. ідэалогіяй» (у тым ліку 
прыватны бізнэс). Такім чынам, фармальны кантроль (перадусім над свабодай 
меркаванняў) пашыраецца практычна на ўсе сферы грамадскага жыцця. 

Варты ўвагі таксама выбар формы «дырэктывы» для нарматыўнага замацавання 
новай-старой ідэалагічнай рамкі. У першым трыместры 2025 г. дырэктывы 
прыймаліся двойчы (акрамя дырэктывы № 12 пра дзярж. ідэялогію, з’явілася 
дырэктыва № 11 ад 11.04.2025, прысвечаная выканаўчай дысцыпліне). 
Канстытуцыйныя змены 2022 г. значным образам змянілі набор актаў, якія прымаў 
прэзідэнт, прыбраўшы са спісу дэкрэты. «Дэкрэтнае права», якое фактычна  
замяшчала ўаконы, доўгі час было асноўным дакументам рэалізацыі ўлады  
А. Лукашэнкі.

На прыкладзе вяртання да дырэктываў пры немагчымасці выдаваць дэкрэты  
(так, пытанні, якія закранаюцца ў дырэктыве №11, упершыню ўрэгуляваныя ў 
дэкрэце № 5 ад 5.12.2014 г.), відавочнае ігнараванне спробаў прывесці да 
нармальнасці сферы заканадаўчай і выканаўчай улады: захоўваецца ідэя 
прымату рэгулявання актамі прэзідэнта, у незалежнасці ад назвы гэтых актаў.

УЗМАЦНЕННЕ ЦIСКУ УНУТРЫ КIРАУНIЧАЙ ВЕРТЫКАЛI 

У сувязі з прынятымі ў першымі трыместры 2025 г. дзвюма дырэктывамі прэзідэнта 
-  № 11 и № 12 – можна вылучыць яшчэ адну тэндэнцыю: заканадаўча ствараюцца 
умовы для ўзмацнення рэпрэсіўнага ціску па ўсёй кіраўнічай вертыкалі. 

У прыватнасці, дырэктыва № 12 «Аб рэалізацыі асноваў ідэалогіі беларускай 
дзяржавы», пра якую ідзе гаворка вышэй, наўпрост уводзіць індывідуальную 
адказнасць кіраўнікоў арганізацый за якасць «ідэалагічнай працы». Таксама там 
падрабязна прапісаныя пасады адказных за «ідэалагічную працу», прызначэнне, 
вызваленне ад пасад і падоўжанне кантрактаў з якімі падлягаюць узгадненню 

на розных узроўнях, уключаючы Адміністрацыю прэзідэнта. Дакумент  
пазіцыянуецца як новая «ідэалагічная Біблія», і відавочна, што кантроль над яго 
выкананнем сам па сабе будзе выконваць ролю інструмента ціску.

Дырэктыва № 11 «Аб удасканаленні функцыянавання сістэмы органаў уладаў і 
кіравання, узмацненні выканаўчай дысцыпліны», з аднаго боку, кажа пра рэальна 
карысныя рэчы, якія маюць патрэбу ў выпраўленні – пра дэбюракратызацыю, 
пра неабходнасць пазбягаць непатрэбнага фармалізму, дублявання, імітацыі 
дзейнасці ў працоўных працэсах. З іншага боку, відавочна, што большасць яе 
палажэнняў ствараюць поле для празмернага кантролю і ціску, забеспячэння 
«ідэалагічнай праверанасці» кадраў. Высокі ўзровень выканаўчай дысцыпліны 
аб’яўляецца прыярытэтнай дзяржаўнай задачай. У беларускіх рэаліях гэта вельмі 
красамоўна сведчыць пра інструментальнае прызначэнне гэтага дакумента.

Ад гэтага ўсё больш і больш тхне так і не забытай савецкай кіраўніцкай культурай, 
з якой у цяперашніх абставінах канчаткова стрэсваюць нават бачнасць сучаснай 
дэмакратычнай сістэмы. Сыходзячы з наратываў, мэтаў прыняцця і значнасці для 
сістэмы абедзвюх дырэктыў, можна прагназаваць актыўны перыяд  кантроля 
за іх выкананнем, а адпаведна, умацаванне рэпрэсіўнай вертыкалі, што будзе 
адбівацца і на агульным рэпрэсіўнымі фоне для людзей.

УЗМАЦНЕННЕ СЕК’ЮРЫТЫЗАЦЫI 

У сакавіку ўнесеныя карэктыроўкі ва Указ «Аб мерах па ўдасканаленні 
ахоўнай дейнасці». Адзначаецца, што дакумент накіраваны на «павышэнне 
эфэектыўнасці мер па забеспячэнні грамадскага парадку і бяспекі ў месцах 
масавага перабывання грамадзян, у тым ліку пры правядзенні культурых, 
спартовых і іншых відовішчных мерапрыемстваў». Акрамя іншага, указ пашырае 
спіс арганізацый, у якіх дапускаюцца асабісты дагляд, дагляд рэчаў, дакументаў 
і транспартых сродкаў: цяпер у яго ўваходзяць суб’екты, якія на трывалай аснове 
арганізуюць правядзенне дыскатэк, начныя клубы, якія паюць падраздзяленні 
аховы, гандлёвыя цэнтры і аб’екты культурнай інфраструктуры.

Палажэнні, якія пазіцыянуюцца як тыя, што ўзмацняюць меры грамадскай бяспекі 
(і якія рэальна ёсць такімі), у сённяшніх рэаліях беларускай дзяржавы могуць 
(і відавочна будуць) граць падвойную ролю. Любое пашырэнне паўнамоцтваў 
сілавых і квазісілавых структур у сітуацыі, калі прастора неўмяшальніцтва ў 
прыватнае жыццё звузілася практычна да нуля, павялічвае рызыку і ведагоднасць 
новых форм такога ўмяшальніцтва.

https://president.gov.by/ru/documents/direktiva-no-11-ot-2-aprela-2025-g
https://president.gov.by/ru/documents/direktiva-no-11-ot-2-aprela-2025-g
https://president.gov.by/ru/documents/ukaz-no-97-ot-6-marta-2025-g

ЗМЕНА МЕР САЦЫЯЛЬНАЙ АБАРОНЫ ДЗЯЦЕЙ, ЯКАЯ 
СТВАРАЕ ГЛЕБУ ДЛЯ РЭПРЭСIУНЫХ ДЗЕЯННЯУ 

Працягвае эвалюцыянаваць трэнд выкарыстання статуса сацыяльна-небяспечнага 
становішча (СНС) сям’і для палітычных рэпрэсій – інструмент, які дзяржава 
актыўна выкарыстоўвае для ціску як на дзяцей, так і на бацькоў, выкарыстоўваючы 
сістэму адукацыі. У другой палове 2023 г. мы фіксавалі пашырэнне падставаў 
для «пастаноўкі сям’і ў СНС». Але тады не было наўпроставых «палітычных» 
падставаў, якія былі замацаваныя фармальна. Са студзеня 2025 г. увайшло ў сілу 
новае Пастанаўленне «Аб прызнанні дзяцей, якія знаходзяцца ў сацыяльна-
небяспечным становішчы і маюць патрэбу ў дзяржаўнай абароне». Па-першае, 
на узмацненне рэпрэсіўнага характару паказвае сам факт павелічэння ў два 
разы (з 6 да 12) колькасці адміністратыўных складаў, прыцягненне да адказнасці 
па якіх бацькоў ёсць падставай для пастаноўкі сям’і ў СНС. Па-другое, сярод 
пашынага кола такіх складаў з’явіліся 4, якія выкарыстоўваюцца для палітычна 
матываванага пераследу:

• арт. 19.4 (Уцягванне непаўналетняга ў антыграмадскія паводзіны), да 
якога пасля зменаў 2021 г. было дадазена «уцягванне непаўналетняга 
ва ўдзел ў сходзе, мітынгу, вулічным шэсці, дэманстрацыі, пікетаванні, 
іншым масавым мерапрыемстве, якія праводзяцца з парушэннем 
устаноўленага парадку»;

• арт. 19.10 (Прапаганда ці публічнае дэманстраванне, выраб, 
распаўсюджванне нацысцкай сімволікі або атрыбутыкі) – панятак 
таксама быў пашыраны ў 2021 г., і да такой сімволікі пачалі адносіць 
беларускую нацыянальную сімволіку, у прыватнасці бела-чырвона-
белы сцяг;

• арт. 19.11 (Распаўсюджванне, выраб, захоўванне, перавозка 
інфармацыйнай прадукцыі, якая змяшчае заклікі да экстрэмісцкай 
дзейнасці або якая прапагандуе такую дзейнасць);

• арт. 19.8. (Распаўсюджванне твораў, якія прапагандуюць культ гвалту і 
жорсткасці).

Важна дадаць, што на практыцы прыцягненне бацькоў да адказнасці па шэрагу 
гэтых складаў і так у некаторых выпадках прыводзіла да пастаноўкі сям’і ў СНС. 
Разам з тым, фармалізаваны шырокі пералік толькі ўзмоцніць такую практыку 
і створыць новыя прадумовы. У прыватнасці, у выпадку з арт. 19.11, улічваючы 

˘ ˘

https://humanconstanta.org/priznanie-detej-nahodyashhimisya-v-soczialno-opasnom-polozhenii-eshhe-odin-instrument-davleniya-na-dissident_ok-i-ih-sem
https://trends.belhelcom.org/storage/reviews/February2024/gc1hO7866DDq8G3X17sq.pdf
https://pravo.by/document/?guid=12551&p0=C22401055
https://pravo.by/document/?guid=12551&p0=C22401055

адвольна шырокі характар прызнання матэрыялаў экстрэмісцкімі, у тым ліку 
нейтральных і непалітычных публікацый на незалежных інфармацыйных 
рэсурсах, у блогах і сацсетках (напрыклад, пра прыроду, здароўе, надвор’е або 
кулінарыю), нават выпадковы рэпост можа быць кваліфікаваны як падстава для 
пастаноўкі сям’і ў СНС. Такая практыка ёсць відавочна непрапарцыянальнай і 
яўна неадэкватнай мерай для абароны дзяцей, бо парушае базавыя прынцыпы 
разумнасці і справядлівасці.

ВЫРАШЭННЕ ПЫТАННЯУ НЕДАХОПУ ГРАШОВЫХ 
РЭСУРСАУ I АДТОКУ ЧАЛАВЕЧАГА КАПIТАЛУ ПРАЗ 
ПАРУШЭННЕ ЭКАНАМIЧНЫХ I САЦЫЯЛЬНЫХ ПРАВОУ 

1. З 1 студзеня 2025 г. уступіла ў сілу новая рэдакцыя Закона «Аб занятасці 
насельніцтва». У адпаведнасці з ёй уведзеныя чарговыя новаўвядзенні, што 
парушаюць правы людзей, якія не працуюць. Гэта працягвае эвалюцыю савецкай 
спадчыны – фармальнага прымуса праз стварэнне асаблівых умоваў, якія 
ўражваюць у правах людзей, што не працуюць (г. зв. «дармаедаў»), які вярнулі 
ў беларускае заканадаўства ў 2017 г. і выклікала хвалю абурэння і шматлікія 
акцыі пратэсту. Адпаведна з новымі палажэннямі, дапамогу па беспрацоўі могуць 
атрымліваць толькі тыя людзі, якія да рэгістрацыі беспрацоўнымі не менш за пяць 
год знаходзіліся ў працоўных стасунках або працавалі па грамадзянскі-прававых 
дамовах з выплатай абавязковых страхавых ўнёскаў у фонд сацыяльнай абароны 
насельніцтва Рэспублікі Беларусь. 

Такая ўмова не адпавядае міжнародым стандартам права на працу і на 
сацыяльную абарону, бо накладае празмерныя і неабгрунтаваныя абмежаванні  
на атрыманне дапамогі па беспрацоўі (звычайная практыка ў краіне ад 6 месяцаў 
да 1 года працоўнага/страхавога стажу за апошнія пару год). У прыватнасці, 
Канвенцыя МАП №168 «Аб спрыянні занятасці і абароне ад беспрацоўя» 
кажа пра тое, што заканадаўства дзяржавы можа ставіць атрыманне дапамогі 
па беспрацоўі ў залежнасць ад наяўнасці пэўнага страхавога перыяду, але 
працягласць гэтага перыяду мусіць быць не больш за тую, якая неабходная для 
недапушчэння злоўжывання (арт. 17). Беларусь не ёсць бокам Канвенцыі, у якой 
замацаваная агульная логіка падыходу да прызначэння дапамогі. Такая логіка  
пацверджаная і ў Заўвазе агульнага парадку № 19 да арт. 9 Міжнароднага пакта 
аб эканамічных, сацыяльных і культурных правах: умовы, якія даюць правы на 
атрыманне льгот, павінны быць разумнымі, сувымернымі і транспарэнтнымі.

˘
˘

˘

https://pravo.by/document/?guid=12551&p0=H12400036
https://pravo.by/document/?guid=12551&p0=H12400036
https://tbinternet.ohchr.org/_layouts/15/treatybodyexternal/Download.aspx?symbolno=E%2FC.12%2FGC%2F19&Lang=ru


15I .  А Г УЛ Ь Н Ы Я  М Е Р Ы :  ЗА К А Н А Д АУС Т ВА ,  С Т РАТ Э Г I I ,  П А Л I Т Ы К I ,  Я К I Я  У  Ц ЭЛ Ы М 
В Ы З Н АЧ А Ю Ц Ь  У М О В Ы  I  П Е РА Д У М О В Ы  Д Л Я  РЭА Л I ЗА Ц Ы I 

П РА В ОУ  Ч А Л А В Е К А  У  К РА I Н Е 

˘

˘˘

˘

Устаноўленыя наступныя выключэнні з гэтага палажэння. Дапамога па беспрацоўі 
прызначаецца: выпускнікам устаноў адукацыі, якія атрымалі прафесійна-
тэхнічную, сярэдную спецыяльную, вышэйшую адукацыю; беспрацоўным з ліку 
грамадзян ва ўзросце да 21 года, якія ўпершыню шукаюць працу; беспрацоўным 
з ліку грамадзян, якія спынілі дагляданне дзіцяці ва ўзросце да трох гадоў, 
дзіцяці-інваліда ва ўзросце да 18 гадоў, інфікаванага вірусам імунадэфіцыта 
чалавека, інваліда I групы або асобы, што дасягнула 80-гадовага ўзросту, і якія 
зарэгістраваліся ў органе па працы, занятасці і сацыяльнай абароне на працягу 
аднаго месяца з дня спынення такога ўходу; а таксама звольненыя з вайсковай 
службы ў ваенізаванай арганізацыі па стане здароўя, у сувязі з неабходнасцью 
пераезда сям’і ў іншую мясцовасць; звольненым з тэрміновай вайсковай службы, 
альтэрнатыўнай службы.

Нягледзячы на пералік выключэнняў, норма пра 5-гадовы мінімум страхавога 
стажу ўсё адно носіць відавочна дыскрымінацыйны харатар, бо неабгрунтавана 
выключае з кола асоб, якія атрымліваюць дапамогу, тых, хто не трапляе пад 
крытэрыі выключэння, але можа не мець такога стажу па аб’ектыўных прычынах: 
напрыклад, маладыя людзі, старэйшыя за 21 год, якія ўпершыню шукаюць працу 
( для таго, каб да 22 гадоў мець стаж 5 гадоў, неабходна працаваць з 17 гадоў), 
маладыя людзі, якія шукаюць працу не ў першы раз, і іншыя аб’ектыўна магчымыя 
сітуацыі, якія застаюцца для ўсіх дзяржаў у шэрай зоне. Такім чынам, дзяржава 
фактычна прымушае ўсіх грамадзян, што не трапляюць пад выключэнні, 
працаваць на працягу пэўнага тэрміну, які ўстаноўлены без канкрэтных ці 
разумных абгрунтаванняў, а тых, хто не змог гэтага зрабіць – пакідае без 
падтрымкі.

2. У сакавіку 2025 г. Міністэрства адукацыі вынесла на грамадскае абмеркаванне 
праект Пастанаўлення Саўміна «Аб парадку ажыццяўлення самастойнай 
прафесійнай дзейнасці па навучанні». Прапанаваныя нормы сутнасна і 
неабгрунтавана абмяжоўваюць у правах самазанятых, якія працуюць у сферы 
адукацыі (рэпетытарства, гурткі, студыі). У прыватнасці, прапанавана: пры 
дыстанцыйным навучанні абавязаць выкарыстоўваць толькі інфармацыйныя 
сеткі, сістэмы і рэсурсы нацыянальнага сегмента сеткі Інтэрнэт, размешчаныя 
на тэрыторыі Рэспублікі Беларусь і зарэгістраваныя ва ўстаноўленым парадку 
фактычна – забарона на выкарыстанне ўсіх асноўных камунікацыйцных анлайн 
платформ, уключаючы Zoom, Teams etc.); навучанне ў сферы, звязанай з IT-
тэхналогіямі і мастацтвам, можа ажыццяўляцца толькі ў дачыненні да паўналетніх 
карыстальнікаў паслугі і толькі індывідуальна або ў групах колькасцю не больш 
за 4 чалавекі; забяспечыць, каб змест кансультатыўных паслуг пры рэпетытарстве 
адпавядаў зместу праграм фармальнай адукацыі.

https://forumpravo.by/publichnoe-obsuzhdenie-proektov-npa/forum15/17673
https://forumpravo.by/publichnoe-obsuzhdenie-proektov-npa/forum15/17673

Такія палажэнні супярэчаць як мінімум міжнарожнымі стандартам права на 
працу (для рэпетытараў), права на свабоду творчасці (як для рэпетытараў, так 
і для карыстальнікаў паслуг). Яны неабгрунтавана абмяжоўваюць свабоду як 
выкладчыкаў - у выбары формы занятасці, так і навучэнцаў – у выбары формы 
атрымання ведаў. А патрабаванне забяспечыць адпаведнасць зместу заняткаў 
праграмам фармальнай адукацыі таксама фактычна ўводзіць ідэалагічны 
кантроль у сферы прыватнай адцкацыйнай дзейнасці

Неабходнасць прыняцця дакумента абгрунтоўваецца, са спасылкай на Канцэпцыю 
нацыянальнай бяспекі, у тым ліку тым, што патрыятычная адукацыя грамадзян 
належыць да стратэгічных нацыянальных інтарэсаў Рэспублікі Беларусь, а 
адсутнасць нарматыўнага рэгулявання самастойнай прафесійнай дзейнасці 
па навучанні можа пацягнуць за сабой «негатыўныя сацыяльныя наступствы», 
сярод якіх, у прыватнасці, называюцца: трансляцыя дэструктыўнай інфармацыі 
пры аказанні паслуг, навучанне ведам, уменням і навыкам, якія супярэчаць 
традыцыйным каштоўнасцям беларускага народа. Такім чынам, усе прапанаваныя 
змены накіраваныя на ўстанаўленне жорсткага ідэалагічнага кантролю за 
неарганізаванай (той, якая праводзіцца асобнымі людзьмі) нефармальнай 
адукацыяй і навучаннем.

Паказальна, што выніках грамадскага абмеркавання частка гэтых абмежаванняў 
знятая, у тым ліку забарона на выкарыстанне замежных анлайн платформ, 
навучанне непаўнагадовых дзяцей. Разам з тым, адвольны характар рэшты 
абмежаванняў, прапанаваных дакументам, як і сама мэта яго прыняцця – 
неадэкватныя з гледзішча правоў чалавека.

АДАПТАЦЫЯ ДА УЛАСНАЙ РЭПРЭСIУНАЙ 
НОРМАТВОРЧАСЦI («ПАШПАРТНАГА УКАЗА»)  

У сярэдзіне 2024 г. мы фіксавалі яшчэ на ўзроўні законапраекта спробу ўладаў 
заканадаўча выпраўляць катастрафічныя для сістэмнасці заканадаўства і 
дзяржаўнага кіравання вынікі, выкліканыя валюнтарысцкім працэсам прыняцця 
«пашпартнага указа». А менавіта – увядзенне абавязку грамадзян прадстаўляць 
інфармацыю аб актах грамадзянскага стану, зарэгістраваных за межамі Рэспублікі 
Беларусь, у органы ЗАГС Беларусі на працягу 6 месяцаў з даты рэгістрацыі. 
Паколькі «пашпартны указ» стварыў нязручнасці і для дзяржавы – яна не можа 
атрымліваць пэўную інфармацыю пра сваіх грамадзян. У снежні 2024 г. прынята 
Пастанаўленне Саўміна № 944, якое усталёўвае парадак прадстаўлення такой 
інфармацыі: асабіста, па пошце, або ў консульства – калі гэта чалавек, які стала 
пражывае за мяжой.

˘˘

https://forumpravo.by/upload/pdf/Obosnovanie_proekt_postanovlenie_Minobr_28.03.2025.pdf
https://news.zerkalo.io/economics/97583.html?c
https://trends.belhelcom.org/storage/reviews/September2024/rpwVwnlIRve9WtJzxTzo.pdf
https://pravo.by/document/?guid=12551&p0=C22400944
https://pravo.by/document/?guid=12551&p0=C22400944

˘

˘

З 1 студзеня 2025 г. уступіла ў сілу яшчэ адна норма Кодэкса пра брак і сям’ю 
- арт. 19-1 «Дакумент, якія пацвярджае адсутнасць перашкодаў да заключэння 
шлюбу за межамі Рэспублікі Беларусь». Грамадзянам Беларусі, якія жадаюць 
заключыць шлюб за мяжой, ужо не патрабуецца звяртацца, як раней, у орган ЗАГС 
Беларусі для атрымання даведкі аб адсутнасці іншага шлюбу. Такім дакументам 
будзе з’яўляцца заява грамадзяніна аб адсутнасці перашкодаў да заключэння 
шлюбу, праўдзівасць подпісі якога засведчаная натарыюсам або іншай асобай 
з падобнымі паўнамоцтвамі. У артыкуле апісваюцца патрабаванні да заяўлення.

Такая змена выглядае як спроба выправіць сітуацыю з перашкодамі да заключэння 
шлюбаў і ўстанавіць працэдуру, у рамках якой не задзейнічаныя беларускія 
замежныя прадстаўніцтвы, якіх пазбавілі адпаведных функцыяй.

https://pravo.by/novosti/analitika/2025/january/80133/

АБМЕЖАВАННЕ ПУБЛIЧНЫХ IНСТРУМЕНТАУ 
ДЛЯ АДСОЧВАННЯ ТЭНДЭНЦЫЙ У 
ПРАВАПРЫМЯНЯЛЬНАЙ  ПРАКТЫЦЫ 

З сакавіка 2025 г. спынены доступ грамадскасці да электроннага раскладу судовых 
паседжанняў. Закрыццё доступу значна абмяжоўвае магчымасць маніторынгу 
судовых працэсаў наогул і ў прыватнасці палітычна матываванага пераследу. 
Улічваючы, што з 2024 г. спынены публічны доступ да базы ананімізаваных судовых 
рашэнняў, спыненне доступа да электроннага раскладу практычна пазбаўляе 
грамадскасць, уключна з праваахоўнікамі, асноўных крыніц інфармацыі. Агулам 
дзяржава закрывае магчымасць адсочваць трэнды правапрымяняльнай практыкі 
і аналізаваць судовую (праваахоўную) дзейнасць. 

Акрамя немагчымасці атрымлівась максімальна набліжаную да рэальнасці 
карціну маштабаў парушэнняў правоў чалавека, такая мера вядзе да яшчэ аднаго 
наступства – зніжаюцца афіцыйна пацверджаныя лічбы рэпрэсій у аналітыцы 
праваахоўнікаў, што знешне можа выглядаць як змягчэнне рэпрэсіўнага фона

ПАШЫРЭННЕ ПРЫМЯНЕННЯ АРТЫКУЛА КК  
«ЗДРАДА ДЗЯРЖАВЕ»   

У красавіку зрабілася вядома, што ў якасці «здрады дзяржаве» кравіфікаваныя 
дзеянні трох экспертаў, якія праводзілі сацыялагічныя даследаванні для 
замежных арганізацый – адно пра палітыку ў сферы аховы здароўя ў кантэксце 
мераў па барацьбе з каранавірусам, яшчэ адно – пра развіццё краіны праз 
інтэграцыю з карінамі Еўразвязу. 

Прымяненне артыкула 356 КК «Здрада дзяржаве» у кантэксце палітычнага 
пераследу стала пашыраецца як ў колькасным, так і ў якасным (якія дзеянні 
кваліфікуюцца як здрада дзяржаве) плане. У 2022 г. асуджаных па гэтым артыкуле 
налічвалася 12, у лютым 2024 - 55, у лістападзе 2024 - 88. Па гэтым артыкуле 

˘

˘

https://spring96.org/ru/news/117734
https://news.zerkalo.io/life/96008.html?c
https://spring96.org/ru/news/106602
https://spring96.org/ru/news/114292
https://spring96.org/ru/news/116653


судзілі вельмі розных асобаў з рознай сутнасцю абвінавачванняў – прадстаўнікоў 
дэмсіл, BELPOL, былых и дзейсных вайскоўцаў, журналістаў, прафсаюзных дзеячаў, 
айцішнікаў, бізнэсмэнаў і інш. Але сыходзячы з публічна дасяжнай інфармацыі, 
менавіта правядзенне сацыялагічных даследаванняў упершыню кваліфакаванае 
як здрада дзяржаве.

МЫ БУДЗЕМ УДЗЯЧНЫ ЗА

ЗВАРОТНУЮ СУВЯЗЬ !

ПІШЫЦЕ НАМ НА OFFICE@BELHELCOM.ORG

